ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷՆԵՐԳԵՏԻԿ ԵՆԹԱԿԱՌՈՒՑՎԱԾՔՆԵՐԻ ԵՎ ԲՆԱԿԱՆ ՊԱՇԱՐՆԵՐԻ ՆԱԽԱՐԱՐՈՒԹՅԱՆ ՋՐԱՅԻՆ ՏՆՏԵՍՈՒԹՅԱՆ ՊԵՏԱԿԱՆ ԿՈՄԻՏԵԻ ԱՇԽԱՏԱԿԱԶՄ>> ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ԳՈՒՅՔ ԱՄՐԱՑՆԵԼՈՒ ԵՎ ԱՅՆ <<ԿՈՏԱՅՔ>> ՋՐՕԳՏԱԳՈՐԾՈՂՆԵՐԻ  ԸՆԿԵՐՈՒԹՅԱՆՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Ընթացիկ իրավիճակը և իրավական ակտի ընդունման անհրաժեշտությունը                          

<<Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմ>> պետական կառավարչական հիմնարկին գույք ամրացնելու և այն  <<Կոտայք>> ջրօգտագործողների ընկերությանն անհատույց օգտագործման իրավունքով հանձնելու մասին>> Հայաստանի Հանրապետության կառավարության որոշման (այսուհետ՝ Որոշման նախագիծ) նախագծի ընդունումը պայմանավորված  է նրանով, որ Երևան քաղաքի Արաբկիր և Քանաքեռ-Զեյթուն վարչական շրջանների ընդհանուր իրավասության առաջին ատյանի դատարանի վճռով` Երևան քաղաքի Արաբկիր վարչական շրջանի տարածքում գտնվող Քանաքեռ ՀԷԿ-ի օրական կարգավորման ջրամբարից դեպի <<Ռուսալ-Արմենալ>> ՓԲԸ-ի տարածք գնացող 836 գծամետր ընդհանուր երկարությամբ ջրագիծը (այսուհետ՝ Ջրագիծ) ճանաչվել է տիրազուրկ և նշված ջրագիծի նկատմամբ ճանաչվել է նաև Հայաստանի Հանրապետության սեփականության իրավունքը՝ ի դեմս Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի: 
Առաջարկվող կարգավորման բնույթը
Որոշման նախագծով առաջարկվում է իրականացնել Ջրագծի նկատմամբ Հայաստանի Հանրապետության սեփականության իրավունքի պետական գրանցման հարցը՝ ջրագծի արդյունավետ շահագործման և պահպանման նպատակով և այն անհատույց օգտագործման իրավունքով հանձնել <<Կոտայք>>   ջրօգտագործողների ընկերությանը:

Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Ներկայացված Որոշման նախագիծը մշակվել է ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմի կողմից:
Ակնկալվող արդյունքը
Որոշման նախագծի ընդունմամբ ջրագիծը կշահագործվի մասնագիտացված կազմակերպության կողմից և տարածքում կապահովվի անխափան ջրամատակարարում: 
ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտե            
